
mustaqillik, tashabbuskorlik, javobgarlik kabi sifatlar shuningdek mustaqil, ijodiy va tanqidiy fikrlash 
qobiliyatlarini tarbiyalashga xizmat siladi. Bu turdagi ta’limni tashkil etishda pedagoglardan har bir talaba 
imkon qadar individual yondashishni, uning shaxsini hurmat qilishni, unga ishonch bildirish taqozo 
etiladi. Shaxsga yo’naltirilgan ta’lim o’qitish jarayonining ishtirokchilari pedagog-talaba yoki talaba- 
talaba, talaba-talabalar guruhi, talaba-talabalar jamoasi tarzida o’zaro hamkorlikda bilim olish, shaxs 
sifatida kamol toptirish uchun qulay pedagogik sharoitni yaratish zaruriyatini ifodalaydi. 

Ko’pgina rivojlangan mamlakatlar, jumladan AQSH, Germaniya, Janubiy Korea, Angliya, 
Singapur ta’lim tizimida “Hamkorlikda o’qitish”, “Tabaqalashgan o’qitish”, “O’qitishga individual va 
differensial yondashish”, “O’quvchi papkasi”, “Loyihalar metodi” kabi texnologiyalar ta’limning 
ajralmas qismi bo’lib hisoblanadi. Ushbu shaxsga yo’naltirilgan ta’lim texnologiyalari o’z mazmuni va 
mohiyati jihatdan o’zaro bog’liq va bir-birini taqazo qiladi va yaxlit didaktik tizimni tashkil etadi. Bular 
ta’lim oluvchilarni halollik, oshkoralik, boshqalarga g’amxo’rlik, saxovat, samimiylik, o’zaro yordam 
ruhida tarbiyalaydi[3.126 b]. 

Falsafa fanlari nomzodi, hozirda Jahon iqtisodiyoti va diplomatiya universiteti dotsenti Valeriy 
Xan shaxsga yo’naltirilgan ta’lim haqida shunday deydi: “Butun XX asr va hozirgi asr bizdan shaxsga 
yo’naltirilgan ta’limga o’tishini taqozo qilmoqda.Uning asosida esa ma’naviy, muloqot va kognitiv 
(yaratuvchan), tanqidiy, tizimli va nostandart fikrlash, keng dunyoqarash, hissiy idrok, katta va 
o’zgaruvchan ma’lumotlar bazasi bilan ishlay olish qobiliyati va hokazo) sifatlari doimiy o’zgarib 
borayotgan muhitda shaxsning rivojlanishi yotadi” [2] 

Shaxsga yo’naltirilgan ta’lim texnologiyalarini qo’llashda ta’lim oluvchining fanga qiziqishi, 
bilim saviyasi, tajribasi, psixik jarayonlari( tafakkur, idrok, xotira, o’z hissiyotini boshqara olish) bir so’z 
bilan aytganda o’quvchi shaxsining o’ziga xos belgilarini e’tibordan soqit qilmaslik kerak.[3] 

Xulosa qilib shuni aytish mumkinki, mamlakatimiz ta’lim tizimi hozirgi davr taraqqiyotida 
shaxsga yo’naltirilgan ta’lim texnologiyalaridan keng miqiyosda foydalanish har tomonlama ilg’or, 
bilimli, barkamol shaxsni shakllantirishga xizmat qiladi. 

Ta’lim jarayonida iqtisodiy ong ta’lim turlarining barcha bosqichlarida dastur va standartlarda 
belgilangan bilim, koʻnikma, malaka va kompetentsiya shakllantirish orqali tashkil qilinadi. Chunki, 
jamiyatning rivojlanishida fuqarolarning ijtimoiy-iqtisodiy tafakkuri va madaniyati yetakchi o’rin 
egallaydi. 

“Iqtisodiyot” soʻzining oʻzagini “iqtisod” soʻzi tashkil etadi. Iqtisod soʻzining oʻzbek tilidagi 

lug`aviy ma’nosi “sarf-xarajatlarda tejamkorlik” demakdir. Mashhur ma’rifatparvar vatandoshimiz 

Abdulla Avloniy iqtisodga shunday ta’rif beradi: “Iqtisod deb, pul va mol kabi ne’matlarning qadrini 
bilmoqqa aytilur. Mol qadrini biluvchi kishilar oʻrinsiz yerga bir tiyin sarf qilmas, oʻrni kelganda soʻmni 

ayamas”1. Inson yaratilibdiki, mehnatini yengillashtirish, hayot kechirishi uchun zarur ehtiyojlarini 

toʻlaroq qondirishga harakat qiladi. Mehnat qilishning oʻzi ham tirikchilik oʻtkazishga qaratilgan. Demak, 
inson dunyoga kelibdiki tirikchilik harakatida boʻladi, desak xato qilmaymiz. Insonning mehnat unumi 

qancha yuqori boʻlsa, yashash uchun ne’matlar shuncha koʻp yaratiladi. Ana shuning uchun ham 

ajdodlarimizning diqqat-e’tibori qanday qilib hayot kechirish uchun zarur ne’matlarni koʻpaytirish 
yoʻllarini topishga qaratilgan. Eng aqlli, zukkolar oʻz davriga, sharoitiga mos ravishda eng maqbul 

yoʻllarni topishgan va undan foydalanishni tavsiya etishgan. Ulardan koʻplarining nomi tarixda qolgan. 

Shu oʻrinda “iqtisodiy koʻnikma” tushunchasiga va uning mohiyatiga e’tibor qaratamiz. 

Koʻnikma - insonning ilgari tajribalari asosida muayyan faoliyat yoki harakatni amalga oshirish 
qobilyatidir2. Koʻnikmalar amaliy faoliyatga, bilimlarni amalda qoʻllay olishga oid faoliyatning tarkibiy 

qismidir. Koʻnikma faoliyatning maqsadi va sharoitlariga mutanosib ravishda harakatni muvaffaqiyatli 

bajarish usullaridir. U hamisha bilimlarga asoslanadi, mahorat(malaka)ning negizi hisoblanadi. Koʻnikma 

 

1 Авлоний А. Туркий гулистон ёхуд ахлоқ. – Т. «Ёшлар нашриёт уйи». – 2018. – 97 б. 
2 http://qomus.info/encyclopedia/cat-k/konikma-uz/ 

mazmunan amaliy (jismoniy) va aqliy, shaklan oddiy va murakkab turlarga ajratiladi. Amaliy  
koʻnikmalar mehnat faoliyatini amalga oshirishga, aqliy koʻnikmalar bilim olishga, uni oʻzlashtirishga 

yoʻnaltirilgan boʻladi. Koʻnikmalarni bilim bilan adashtirmaslik lozim, chunki bilimlar voqelik toʻg’ri aks 

ettirilgan hukm (mulohaza)larda ifodalanadi. Koʻnikmalar esa koʻproq aqliy va jismoniy harakatlarda 
mujassamlashadi. 

Shuningdek, iqtisodiy ko’nikmani shakllantirish MDH va respublikamiz olimlarining iqtisodiy 

yoʻnalishdagi Oliy ta`lim muassasalari talabalarida kasbiy kompetensiyalarni samarali shakllantirish 

modellari, boʻlajak iqtisodiyot oʻqituvchisining axborot texnologoyalaridan foydalanishda kasbiy 

tayyorgarligini shakllantirishga qaratilgan tadqiqotlarda1 tahlil qilingan. 
Iqtisodiyot2 – yunoncha “ekonom” va “oykos” soʻzlari birlashmasidan kelib chiqqan, 

“ekonomika” qishloq xoʻjalik asoslari haqida fan degan maʼnoni anglatadi. Birinchidan. “ekonomika” 

soʻzi ommaviy oʻzbek lugʻatiga oʻtilganda “iqtisodiyot” atamasiga oʻzgaradi. Iqtisodiyot cheklanmagan 
ehtiyojlarni, cheklangan resurslardan samarali foydalanib boshqarishni oʻrganuvchi fan. 

Ikkinchidan, kishilar tomonidan mehnatni qoʻllagan holda inson uchun zaruriy boʻlgan neʼmatlar, 

hayot sharoitlari va vositalarini yaratish orqali tirikchilikni taʼminlash, ehtiyojlarni qondirishda 

foydalaniladigan xoʻjalik vositalar, ob’yektlar, jarayonlar majmui. Ishlab chiqarish, ayriboshlash, 
taqsimot, isteʼmol sohasidagi ijtimoiy munosabatlarni qamraydi, 

Uchinchidan, muayyan mamlakatning milliy xalq xoʻjaligi, yoki uning bir tarmogʻi (transport 

iqtisodiyoti, qishloq xoʻjaligi iqtisodiyoti va boshqalar), 
Toʻrtinchidan, xoʻjalikning u yoki bu tarmogʻini, mintaqa xoʻjaligini, ishlab chiqarishni tashkil 

etish usullari va shakllarini, shuningdek, ishlab chiqarishni boshqarishni oʻrganadigan iqtisodiyot fanlari 

(sanoat iqtisodiyoti, savdo iqtisodiyoti va boshqalar). 

Iqtisodiyot soʻzi maʼnolari: 
1. Qandaydir xoʻjalik sohasining faoliyati, tashkiloti yoki strukturasi, yo boʻlmasa umuman 

milliy iqtisodiyot. 

2. Ilmiy predmet – iqtisodiyot nazariyasi. 
3. Xoʻjalik hayotining faoliyati, tashkiloti yoki strukturasi – jahon iqtisodiyoti, regional 

iqtisodiyot, dunyo mamlakatlari iqtisodiyoti. 

4. Ishlab chiqarish munosabatlari majmui, jamiyatning asosiy ishlab chiqarish usuli. Asosiy va 
eng umumiy ijtimoiy-iqtisodiy tizimlari. 

1. Bozor iqtisodiyoti (kapitalizm kabi “oʻng” iqtisodiy tizimlar asosi). 

2. Aralash iqtisodiyot (“markazchilar” tizimi). 
3. Loyihaviy iqtisodiyot (sotsializm kabi “soʻl” oqimlar iqtisodiyoti). 

4. Anʼanaviy iqtisodiyot (eng qadimiy tizimlar). 
5. Partisipativ iqtisodiyot (yangi tizim). 
Qadimda Yunon faylasuflaridan biri Ksenofont oʻzining ilmiy ishlaridan birini “Ekonomikos“ 

deb ataydi. Bu asar orqali mamlakatida roʻy berayotgan mahsulot almashinishi hamda ishchi xalqni 

qishloq xoʻjaligidan unumli foydalanib oʻzining moddiy ahvolini yaxshilashi borasida ilk marotaba soʻz 

yuritilgan. Keyinchalik bu sohalar borasida rivojlanish statistika oqimini keltirib chiqargan, natijada bir 
necha oqimlar vujudga keladi. Ulardan ayrimlari oʻrta asrlarda vujudga kelib, oʻzining yoʻnalishi bilan bir 

necha mamlakatlarda shuhrat qozongan. 

Iqtisodiyot hamisha jamiyat hayotining asosini tashkil etadi. Odam yashashi uchun oʻz 
ehtiyojlarini qondirishi kerak. Hamma ehtiyojlarni qondirish esa ishlab chiqarishni rivojlantirish bilan 

bogʻliq. 

Inson sanʼat, adabiyot bilan shugʻullanishdan oldin avval ovqatlanishi, kiyinishi va yashash 
joyiga ega bo`lishi kerak. Buning uchun zarur mahsulotlar, kiyim-kechak va boshqa tovarlar ishlab 

chiqarishda yaratiladi. Shu tarzda kishilarning moddiy turmush darajasi, moddiy ehtiyojlarning 

qondirilishi iqtisodiyotning holatiga, ishlab chiqarishning rivojlanishiga toʻgʻridan-toʻgʻri va bevosita 

bogʻliqdir. 
Ilmiy iqtisodiyot - iqtisodiyot nazariyasi insonlar va jamiyatning koʻp maqsadlarda ishlatilishi 

mumkin boʻlgan noyob resurslardan foydalanish usulini qanday tanlashlarini oʻrganuvchi fan. 

Amaliy iqtisodiyot - iqtisodiyot nazariyasi tomonidan ishlab chiqilgan qonuniyat, nazariya, 
takliflarni bevosita iqtisodiy tizimning alohida elementlari faoliyatiga tatbiq qilish imkoniyatlarini 

oʻrganadi. 

Iqtisodiy ko’nikmani shakllantirish yo’llari bu iqtisodiyot uchun kasbiy tayyorgarlikning ayrim 

nazariy qoidalarini rivojlantirish va uni innovatsion asosda takomillashtirish boʻyicha amaliy tavsiyalar 

ishlab chiqishdir. Jumladan, tadqiqotda quyidagi vazifalar qoʻyildi va hal qilindi: iqtisodiyot uchun kasbiy 
tayyorgarlikning mohiyati, kontseptual apparati, prinsiplari va rolini aniqlashtirish, bilimlar iqtisodiyotini 

shakllantirish modelini nazariy asoslash, bilimlar iqtisodiyoti uchun kadrlar tayyorgarligini 

rivojlantirishdagi muammolarni aniqlash, tendentsiyalarini, uning kasbiy ta’lim darajalaridagi 
muvozanatini oʻrganish, bilimlar iqtisodiyoti uchun kadrlar tayyorgarligini modernizatsiya qilish shartlari 

va yoʻnalishlarini takomillashtirish boʻyicha tavsiyalar toʻplamini ishlab chiqish, bilimlar iqtisodiyoti 

uchun kadrlar tayyorgarligi sifatini oshirish modelini asoslash, yosh mutaxassislarning raqobatbardoshligi 
omillarini baholash usullarini ishlab chiqish, asoslash va sinovdan oʻtkazish. 

Iqtisodiyot hamisha jamiyat hayotining asosini tashkil etgani bois talabalarning iqtisodiy 

tafakkurni shakllantirish bosqichlaridan iborat boʻlgan bilim, koʻnikma va malakalarini puxta egallab, 

amaliyotda qoʻllab bilishlari muhim ahamiyat kasb etadi. Iqtisodiy ko’nikmalarni takomillashtirish 
natijasida iqtisodiy tafakkur, dunyoqarash va iste’mol madaniyati shakllanadi va jamiyat iqtisodiyoti 

rivojiga o’zining ijobiy ta’sirini ko’rsatmay qo’ymaydi. 

